Монгол Улсын Их Хурлын 2011 оны намрын ээлжит бус чуулганы Төрийн байгуулалтын байнгын хорооны 2012 оны 03 дугаар сарын 06-ны өдөр (Мягмар гариг)-ийн хуралдаан 10 цаг 37 минутад Төрийн ордны “В” танхимд эхлэв.


Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 13 гишүүн ирж, 61.9 хувийн ирцтэй байв. Үүнд:


Чөлөөтэй: Ц.Батбаяр, Д.Энхбат.


Тасалсан: Ж.Батсуурь, Э.Бат-Үүл, Д.Дондог, Ц.Мөнх-Оргил, Ө.Энхтүвшин, Н.Энхболд.

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хориг.


Хэлэлцэж буй асуудалтай холбогдуулан Ерөнхийлөгчийн тамгын газрын дарга Д.Баттулга, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж,  З.Нямцогт нар байв.

 Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хоригийн талаарх танилцуулгыг Монгол Улсын Ерөнхийлөгчийн Тамгын газрын дарга Д.Баттулга танилцуулав.  


 Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Ж.Сүхбаатар: -Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хоригийг дэмжиж байгаа гишүүд гараа өргөнө үү.

Зөвшөөрсөн

13


Татгалзсан

  -


Бүгд


13


Гишүүдийн олонхийн саналаар дэмжигдлээ.

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1.1 дэх хэсгийг 2012 оны 7 дугаар сарын 15-ны өдрөөс гэснийг 2012 оны 5 дугаар сарын 1-ний өдрөөс гэж өөрчлөх саналыг дэмжиж байгаа гишүүд гараа өргөнө үү.

Дээрх саналтай холбогдуулан Улсын Их Хурлын гишүүн З.Энхболд санал хэлэв.


Зөвшөөрсөн

12


Татгалзсан

  -


Бүгд


12


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Ламбаа Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 10 цаг 42 минутад өндөрлөв.

 
Тэмдэглэлтэй танилцсан:

ТӨРИЙН БАЙГУУЛАЛТЫН 


БАЙНГЫН ХОРООНЫ ДАРГА




    Ж.СҮХБААТАР


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ







     Д.ЭНЭБИШ

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ БУС

ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ

2012 ОНЫ 03 ДУГААР САРЫН 06-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 37 минутад эхлэв.

Ж.Сүхбаатар: -Байнгын хорооны хурлаа эхэлье.


Өнөөдрийн хэлэлцэх асуудал дээр нийтийн албанд нийтийн болон хувийн сонирхлыг зохицуулах сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хоригийг хэлэлцэнэ.


Өмнө нь уг нь  төлөвлөсөн ёсоор Орон нутгийн хурлын сонгуулийн тухай хуульд нэмэлт, өөрчлөлт оруулах тухай хуулийн нэгтгэсэн төслийн анхны хэлэлцүүлгийг хийх байсан. Энэ дээр бас одоо хоёр намын бүлгийн хувьд ярилцах асуудал байгаа учраас энэ хоёр дахь асуудлыг хойшлуулж байна. 


Эхний асуудал дээр нэг л асуудал байна. Тэгээд хэлэлцэх асуудлаар санал хэлэх гишүүн байна уу. Тэгвэл хэлэлцэх асуудлаа баталъя. 11-10.


Асуудлаа хэлэлцэж эхэлье.


Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хориг. Уг хоригийн талаарх танилцуулгыг Монгол Улсын Ерөнхийлөгчийн Тамгын газрын дарга Баттулга хийнэ.  


Д.Баттулга: -Улсын Их Хурлын Байнгын хорооны дарга, эрхэм гишүүд ээ,


Улсын Их хурлаас 2012 оны 1 сарын 19-ний өдөр баталсан Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуульд Монгол Улсын Ерөнхийлөгч Үндсэн хууль болон Ерөнхийлөгчийн тухай хуульд заасан бүрэн эрхийнхээ хүрээнд 2012 оны 2 сарын 17-ны өдөр дараах үндэслэлээр хориг тавьсан, хэсэгчилсэн хориг тавьсан. 


Нэгдүгээрт нь, Монгол Улсын Үндсэн хуульд заасанчлан хүн бүр хууль, шүүхийн өмнө тэгш эрхтэй байх.


Хоёрдугаарт нь, Монгол Улсын Их Хурлын болон орон нутгийн 2012 оны сонгуулийн дүнд шинээр сонгогдох болон томилогдох албан тушаалтнуудаас эхлэн ийнхүү хуулийг даган мөрдөх нь нийгмийн хүлээлт, шаардлагад бүрэн нийцэж байнаа гэж үзэж уг хуулийн хүчин төгөлдөр болох хугацааг наашлуулан 2012 оны 5 сарын 1-ний өдрөөр тогтоох нь зүйтэй гэж үзсэн.


Иймд Нийтийн болон нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1 дэх хэсэгт тавьсан хоригийг зохих журмын дагуу хэлэлцэн шийдвэрлэж өгөхийг хүсч байна.


Анхаарал тавьсанд баярлалаа.


Ж.Сүхбаатар: -Баярлалаа. Асуулт асуух гишүүд байна уу? Алга байна. Саналаа хэлэх гишүүн байна уу? алга байна.

Тэгэхээр Монгол Улсын Ерөнхийлөгчийн хоригийг хүлээн зөвшөөрөх эсэх асуудлаар санал хураалт явуулъя.


Монгол Улсын Ерөнхийлөгчийн хоригийг нийтийн албанд болон нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд тавьсан Монгол Улсын Ерөнхийлөгчийн хоригийг дэмжиж байгаа гишүүд гараа өргөнө үү. 13-13. 


Хориг дэмжигдэж байна. Хоригийг дэмжсэнтэй холбогдуулаад Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулийн төслийг хэлэлцэхийг дэмжих санал хураалт явуулна. Энэ нь ямар томъёолол вэ гэхээр Ерөнхийлөгчийн тавьсан хоригтой холбоотойгоор нийтийн албанд нийтийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай ийм хуулийн төсөл байгаа. Дэмжсэнтэй холбогдуулж бид нар оруулна.


Нэгдүгээр зүйл. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 30 дугаар зүйлийн 30.1.1 дэх хэсгийг 2012 оны 7 дугаар сарын 15-ны өдрөөс гэснийг 2012 оны 5 дугаар сарын 1-ний өдрөөс гэж өөрчлөх гэсэн ийм төслийг бид давхар оруулах ёстой. Яагаад гэвэл Дэгийн тухай хуульд зааснаар Ерөнхийлөгчийн хоригийг дэмжвэл холбогдох өөрчлөлтийг цуг оруулах ёстой байгаа. 

Энэ төслийг дэмжих эсэх дээр санал хураалт явуулъя. 

З.Энхболд: -Энэ нөгөө Хууль зүй дэмжсэнийг бас протоколд оруулах ёстой. 

Ж.Сүхбаатар: -Яахав тэр Хууль зүйн байнгын хорооны санал, дүгнэлт чинь өөрөө давхар гараад явчихна л даа уншигдаад явчихна.

З.Энхболд: -Одоо бид нар нөгөө Хууль зүй ингэж дэмжсэн байна гэдгийг дурдаад тэгээд санал хураалтандаа орвол зөв болно л доо.

Ж.Сүхбаатар: -Ямар ч гэсэн яахав. Тийм тийм, яахав тэгээд Энхболд гишүүний хэлдгээр гишүүддээ хэлэхэд Хууль зүйн байнгын хороо сая энэний өмнө хуралдаад Ерөнхийлөгчийн хоригийг хүлээж авах нь зүйтэй гэж үзсэн байгаа. Ингээд оруулчихъя.

Ингээд саяны энэ төслийг өөрчлөлт оруулах төслийг дэмжиж байгаа гишүүд. 12-12. Энэ төслийг өөрчлөлтийг  дагалдуулж оруулъя гэсэн хуулийн төсөл дэмжигдэж байна.

 Ингээд санал, дүгнэлтийг хэн унших вэ. Санал, дүгнэлтийг манай Ламбаа гишүүн гишүүдийнхээ үүргийг. Ламбаа гишүүнийг. Ингээд Байнгын хорооноос. 

Байнгын хорооны өнөөдрийн хуралдааны хэлэлцэх асуудал дууслаа. Баярлалаа.

Хуралдаан 10 цаг 42 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч





Д.Энэбиш

1

